
1 Pengenalan

Sistem Notis Jualan Murah (NJM) telah dibangunkan oleh Kementerian Perdagangan Dalam Negeri Dan

Kos Sara Hidup (KPDN) untuk tujuan permohonan notis jualan murah oleh syarikat (Pemohon) secara

dalam talian. Sejak tahun 2020, proses kelulusan notis jualan murah telah sepenuhnya automatik.

Tanpa sebarang penglibatan dari pihak KPDN, pemohon layak menerima notis jualan murah sebaik

Sahaja permohonan memenuhi kriteria yang ditetapkan.

2 Pendaftaran Pemohon

Pemohon boleh mendaftar Syarikat dengan langkah berikut:

1. Klik pada butang “Menu” seperti yang ditunjukkan pada Rajah 1 dan pilih “Daftar Akaun” dalam

Rajah 2, atau klik pada pautan “Klik Sini” yang disediakan di laman log masuk seperti di Rajah 3.

Rajah 1 menunjukkan paparan “Menu” pada halaman utama system

Rajah 2 menunjukkan paparan “Daftar Akaun” pada tab Menu di halaman utama.

Rajah 3 menunjukkan pautan “Klik Sini “ untuk pengguna mendaftar akaun baru di laman log masuk.

2. Sistem akan memaparkan Laman Pendaftaran seperti rajah 4 dan pemohon boleh mengisi

maklumat pemohon pada ruangan yang disediakan.

Rajah 4 menunjukkan Laman Pendaftaran Syarikat untuk sistem NJM

2.1 Pendaftaran Syarikat SSM

Rajah 5 menunjukkan Proses Pendaftaran Syarikat untuk sistem NJM

1. Syarikat yang berdaftar di bawah SSM adalah layak membuat pendaftaran di dalam sistem tanpa

memerlukan penglibatan pihak KPDN.

2. Sila masukkan Nombor Pendaftaran Syarikat SSM anda pada ruangan No. Pendaftaran, sebagai

contoh 123456-D dan masukkan kod Captcha seperti yang ditunjukkan dalam Rajah 6 untuk

mencari maklumat syarikat pemohon.

Rajah 6 menunjukkan ruangan No. Pendaftaran dan Captcha yang perlu diisi oleh pemohon untuk mendapatkan
maklumat Syarikat pemohon.

3. Isikan ruangan yang di sediakan di Laman Pendaftaran seperti Maklumat Peribadi Pemohon dan

Alamat Pemohon.

4. Bagi Syarikat yang berdaftar di bawah SSM, pemohon perlu memuat naik Dokumen SSM .

Rajah 7 menunjukkan ruangan untuk pemohon memuat naik Dokumen SSM

5. Setelah selesai melengkapkan borang pendaftaran, klik pada butang “Hantar Permohonan

Pendaftaran” seperti pada Rajah 8 untuk menghantar permohonan.

Rajah 8 menunjukkan Lokasi butang “Hantar Permohonan Pendaftaran” pada Laman Daftar Akaun.

6. Setelah itu, pemohon akan mendapat emel pengesahan pendaftaran akaun dari system, dan
pemohon perlu klik pada pautan “sini” pada emel seperti pada Rajah 9 untuk menetapkan kata
laluan sistem.

Rajah 9 menunjukkan Lokasi pautan “sini” pada emel untuk menetapkan kata laluan.

3 Akses ke Sistem

3.1 Log Masuk
Selepas pemohon menetapkan kata laluan, pemohon perlu kembali ke ruangan menu dan Log masuk

seperti di Rajah 10 menggunakan ID dan kata laluan yang ditetapkan.

Rajah 10 menunjukkan ruangan log masuk

3.2 Menu Utama (Bar sisi kiri)
1. Sebaik sahaja pemohon log masuk, pemohon akan melihat paparan utama seperti Rajah 11

Rajah 11 menunjukkan paparan laman utama untuk pemohon.

2. Rajah 12 menunjukkan menu Tindakan yang merangkumi Modul Permohonan Jualan dan Modul

Penyelenggaraan.

Rajah 12 Menu Tindakan

3.3 Menu Profil Pengguna (Atas Kanan)
1. Apabila menu profil pengguna dipilih seperti yang ditunjukkan dalam Rajah 13, maklumat

pengguna seperti ID dan jenis pengguna akan dipaparkan seperti dalam Rajah 14.

Rajah 13 menunjukkan lokasi menu profil pengguna.

Rajah 14 menunjukkan menu profil pengguna

2. Pengguna Pengguna juga boleh menggunakan item menu "Tukar Kata Laluan" untuk menukar

kata laluan mereka.

3. Pengguna boleh keluar dari sistem dengan memilih item menu "Log Keluar".

4. Klik pada “BM” untuk menukar ke Bahasa Melayu dan “BI” untuk menukar ke Bahasa Inggeris.

4 Laman Utama

4.1 Laman Utama Pemohon
Pada Laman Utama Pemohon, terdapat satu jadual yang akan menunjukkan No. Transaksi, No.

Permohonan, Kategori Jualan, Tarikh Permohonan, Cawangan KPDN, Status, dan Catatan Terkini

seperti yang ditunjukkan dalam Rajah 15.

Rajah 15 menunjukkan Laman Utama Pemohon

4.2 Tambah Premis
Sebelum memohon permohonan jualan, pemohon perlu mendaftarkan premis sama ada secara fizikal

atau dalam talian di laman Pengurusan Profil. Bagi syarikat yang telah mempunyai rekod premis, mereka

boleh terus meneruskan permohonan.

Berikut adalah langkah-langkah untuk mendaftar premis perniagaan:

1. Klik pada menu “Penyelenggaraan” dan pilih “Pengurusan Profil” seperti dalam Rajah 16.

Rajah 16 Pengurusan Profil Pemohon

2. Klik pada tab "Premis".

3. Klik butang "Tambah Baru".

4. Masukkan maklumat premis syarikat pada ruangan Maklumat Am.

5. Tandakan kotak "Dalam Talian" jika premis adalah dalam talian.

6. Klik butang "Tambah" untuk menambah Alamat URL premis seperti yang ditunjukkan dalam

Rajah 17.

Rajah 17 menunjukkan ruangan untuk mengisi url.

7. Klik butang "Simpan" untuk menyimpan maklumat premis seperti yang ditunjukkan dalam

Rajah 18.

Rajah 18 menunjukkan Lokasi butang simpan pada Laman Tambah Premis Syarikat

5 Proses Permohonan Jualan
Selepas penambahan premis selesai, pengguna boleh meneruskan permohonan jualan. Pemohon juga

boleh memilih untuk mengemukakan permohonan serta-merta selepas memasukkan PIN atau

menyimpan permohonan sebagai draf. Selepas permohonan berjaya, notis jualan murah akan sedia

untuk dicetak. Walau bagaimanapun, pemohon juga boleh membatalkan/ memohon perubahan notis

jualan murah pada bila-bila masa, selagi jualan belum dimulakan (selewat-lewatnya 24 jam sebelum

jualan bermula). Proses permohonan notis jualan murah adalah seperti berikut pada Rajah 19:

Rajah 19 menunjukkan Proses Permohonan Notis Jualan Murah

5.1 Pemohon: Simpan sebagai Draf
Pengguna boleh mengikut langkah berikut untuk memohon permohonan jualan.

1. Log masuk ke dalam sistem menggunakan ID Pemohon dan Kata Laluan.

2. Pergi ke menu “Permohonan Jualan” dan klik pada butang “Tambah Permohonan Baru” seperti

Rajah 20.

Rajah 20 menunjukkan Laman Permohonan Jualan

Maklumat Am

3. Lengkapkan ruangan Maklumat Am seperti Maklumat Permohonan dan Alamat Semasa seperti

yang ditunjukkan pada Rajah 21

Rajah 21 menunjukkan ruangan Maklumat Am

Tarikh Jualan

4. Masukkan peratus barangan jualan dalam premis, tarikh mula jualan sebenar, dan tarikh akhir

jualan. Kategori jualan akan dipilih secara automatik berdasarkan tarikh jualan yang dimasukkan.

Rajah 22 menunjukkan tab Tarikh Jualan

Nota: Syarat apabila memohon notis jualan murah :

- Tiada permohonan diperlukan untuk jualan selama 3 hari atau kurang.

- Tempoh jualan bagi kategori Jualan Murah/ Cheap Sale tidak boleh melebihi 31 hari.

- Tempoh jarak 1 hari diperlukan untuk setiap permohonan notis dan permohonan jualan berlainan
kategori jualan. (Sila rujuk Pengumuman sebelum Log Masuk untuk penerangan lanjut mengenai
tarikh kategori jualan).

Premis

5. Pada bahagian "Premis", klik butang "Pilih Premis". Premis yang dipaparkan akan berdasarkan
pilihan "Jenis Premis" di bahagian "Maklumat Am".

Rajah 23 menunjukkan tab Premis pada Permohonan Jualan

6. Tanda pada kotak di bahagian “Tindakan” atau klik butang “Pilih Semua” untuk memilih semua
premis. Klik pada butang “Simpan”.

Rajah 24 menunjukkan Senarai Premis Syarikat pada Permohonan Jualan

7. Klik pada butang “Simpan sebagai Draf” seperti yang ditunjukkan pada Rajah 25 jika ingin
menyimpan permohonan terlebih dahulu. Status Permohonan akan dikemaskini kepada “Draf”.

Rajah 25 menunjukkan Lokasi butang “Simpan sebagai Draf” pada Laman Permohonan Jualan

5.2 Pemohon: Muat Naik Produk
Pemohon perlu mengisi maklumat produk yang ingin dipaparkan dalam notis jualan murah. Terdapat dua

cara untuk mengisi maklumat produk, iaitu secara manual atau dengan memuat naik secara pukal.

Berikut adalah langkah-langkah untuk mengisi maklumat produk:

5.2.1 Kemasukan Secara Manual
1. Pada bahagian “Produk” pilih tab “Kemasukan secara Manual” dan klik pada butang “Tambah

Produk”.

Rajah 26 menunjukkan tab Muat Naik Produk

2. Masukkan maklumat produk dan klik pada butang “Simpan” seperti di Rajah 27.

Rajah 27 menunjukkan Lokasi butang Simpan pada tab Muat Naik Produk.

3. Klik pada ikon kemaskini untuk mengemaskini maklumat produk jika perlu.

Rajah 28 menunjukkan ikon kemaskini pada tab Muat Naik Produk

4. Klik butang "Simpan sebagai Draf" untuk menyimpan permohonan sebagai draf.

5.2.2 Muat Naik Secara Pukal
1. Pada bahagian “Produk” pilih tab “Muat Naik Produk secara Pukal” dan klik pada butang “Muat

Turun Fail Templat Produk” seperti pada Rajah 29.

Rajah 29 menunjukkan lokasi butang untuk memuat turun templat excel pada tab Muat Naik Produk secara Pukal.

2. Isi maklumat produk yang diperlukan di dalam templat excel yang telah dimuat turun.

Rajah 30 menunjukkan contoh templat produk

★ Sila isikan maklumat NAME (Nama Produk), BASE_PRICE (Harga Asal),

DISCOUNT_PRICE (Harga Selepas Diskaun), PRODUCT CODE (Kod Produk) dan TYPE

(Jenis Produk) seperti format dan contoh berikut:

○ NAME (Nama Produk) : Huruf + Nombor + Simbol ( Kasut - 50%, Sofa (3+1))

○ BASE_PRICE (Harga Asal) : Nombor Sahaja ( 100.00)

○ DISCOUNT_PRICE (Harga Selepas Diskaun) : Nombor Sahaja ( 100.00)

○ PRODUCT CODE (Kod Produk) : Huruf + Nombor ( 9343NUDlsdiet0)

○ TYPE (Jenis Produk) : Hanya pilih berdasarkan Sheet product_type seperti berikut:

Rajah 31 menunjukkan contoh TYPE (Jenis Produk)

★ Dilarang menggunakan templat produk yang lain / sendiri

★ Pastikan pemohon tidak melakukan perkara seperti:

○ Menambah baris atau kolum pada templat

○ Menambah tajuk/ maklumat lain seperti Bil

○ Tidak mengisi maklumat mengikut format yang ditetapkan

3. Muat naik templat excel yang mengandungi senarai produk dari Langkah 2.

4. Muat naik imej produk. Minimum gambar diperlukan adalah 5 gambar bagi 5 produk

5. Masukkan kod produk yang berkaitan. Pastikan kod produk yang diisi pada imej adalah sama

dengan kod dalam Excel.

6. Klik butang “Simpan sebagai Draf" untuk menyimpan permohonan sebagai draf. Senarai

produk akan diproses oleh sistem.

Rajah 32 menunjukkan contoh Muat Naik Produk Secara Pukal

7. Klik pada butang “Status senarai produk terkini” untuk menyemak status terkini fail yang

sedang diproses.

Rajah 33 menunjukkan lokasi butang “Status senarai produk terkini”

8. Sistem akan memaparkan mesej “Fail berjaya diproses” jika fail berjaya diproses.

9. Klik pada butang “Lihat semua produk yang telah dimuat naik” untuk melihat produk yang

berjaya dimuat naik.

5.3 Pemohon: Muat Naik Risalah
Pemohon boleh memuat naik risalah sebelum menghantar permohonan jualan.

1. Klik pada bahagian "Risalah". Sistem akan memaparkan ruang untuk pemohon memuat naik imej

risalah seperti pada Rajah 34.

Rajah 34 menunjukkan kandungan pada tab Risalah

2. Muat naik 1 imej muka depan risalah pada langkah 1 seperti pada Rajah 32.

3. Kemudian, muat naik imej risalah lain (jika ada). Masukkan pautan imej jika berkaitan.

4. Tandakan pada kotak penafian.

5.4 Pemohon: Catatan
1. Pemohon boleh memasukkan catatan yang berkaitan di bahagian "Catatan" seperti yang

ditunjukkan dalam Rajah 35.

Rajah 35 menunjukkan tab “Catatan” pada Laman Permohonan Jualan

5.5 Pemohon: Pin & Hantar Permohonan
1. Pergi ke bahagian "Pin" dan klik butang "Mohon Pin".

2. Sistem akan menghantar nombor PIN ke emel yang berdaftar.

3. Masukkan nombor pin yang diterima pada ruangan Pin seperti di Rajah 36 .

4. Klik pada butang “Hantar” untuk menghantar permohonan.

Rajah 36 menunjukkan bahagian Pin pada Lampiran Permohonan Jualan

5.6 Pemohon: Cetak Notis
Selepas permohonan berjaya dihantar, sistem akan terus meluluskan permohonan notis secara

automatik dan pemohon boleh mencetak notis jualan murah di dalam bentuk PDF.

1. Pergi ke menu “Permohonan Jualan”.

2. Klik pada ikon “Edit” pada permohonan yang berstatus “Selesai”.

Rajah 37 menunjukkan menu Permohonan Jualan

3. Klik pada butang “Cetak Notis” seperti yang ditunjukkan pada Rajah 38.

Rajah 38 menunjukkan lokasi butang Cetak Notis.

4. Contoh Notis:

Rajah 39 menunjukkan contoh Notis setelah permohonan notis jualan berjaya.

Nota: Syarikat/ Cawangan tidak perlu mempamerkan notis dihadapan kedai / dibelakang kaunter, hanya

memadai disimpan di dalam premis

5.7 Pemohon: Permohonan Perubahan
Permohonan perubahan ini hanya boleh dilakukan selewat-lewatnya 24 jam sebelum tarikh jualan

bermula.

1. Pergi ke menu “Permohonan Jualan” dan klik pada ikon edit pada permohonan yang berstatus

“Selesai”.

2. Klik pada butang “Permohonan Perubahan” seperti pada Rajah 40 dan lakukan perubahan yang

diperlukan.

Rajah 40 menunjukkan lokasi butang “Permohonan Perubahan”

3. Masukkan "Catatan" dan ulang langkah yang dinyatakan dalam 5.5.

5.8 Pemohon: Pembatalan Permohonan
Pembatalan permohonan ini hanya boleh dilakukan selewat-lewatnya 24 jam sebelum tarikh jualan

bermula.

1. Pergi ke menu "Permohonan Jualan" dan klik ikon edit pada permohonan yang berstatus

"Selesai".

2. Klik butang "Batal" seperti yang ditunjukkan dalam Rajah 39.

3. Masukkan "Catatan" dan ulang langkah yang dinyatakan dalam 5.5.

Rajah 41 menunjukkan lokasi butang batal

